
INCIDENT U DOBOJ ISTOKU

Sjekirom udario muškarca pa pucao iz pištolja
M. K. zadobio teške povrede

20.06.2020 11:05

H. Č. / Avaz.ba


Policija i danas bila na mjestu obračuna
FOTO: H. ČALIĆ

U tuči koja se jučer oko 18 sati dogodila na lokalnom putu u selu Stanić Rijeka u Doboj Istoku

povrijeđena je jedna osoba. 

Prema prvim informacijama, između M. K. (43) i O. S. (72) izbila je svađa koja je prerasla u tuču. M.

K. je ručnom kosom krenuo prema O. S. Potom je O. S. sjekirom udario u šaku desne ruke M. K. i nanio

mu posjekotinu. Na koncu je O. S. izvadio pištolj i ispalio hitac u zemlju.

Povrijeđenom M. K. ukazana je pomoć u Domu zdravlja Doboj Istok, nakon čega je prevezen u

Univerzitetski klinički centar Tuzla, gdje su mu ljekari konstatovali teške povrede. Zadržan je na Klinici

za ortopediju.

Intervenirali policajci
FOTO: H. ČALIĆ

Na teren su izašli pripadnici Policijske stanice Doboj Istok i njihove kolege iz Gračanice, koji su obavili

uviđaj.

- Policija će i danas nastaviti rad na prikupljanju činjenica i dokaza, te saslušati svjedoke, kako bi se

izvršila kvali�kacija krivičnih djela, utvrdilo ko je koga i kada napao i šta su bili stvarni motivi događaja

u Doboj Istoku - izjavila je Amra Kapidžić, portparol MUP TK-a.

Samid Hrnčić
ovde se sudi samo gledajuci posledicu a za uzrok ga ne zanima sto ga mogo mozda ubit i sto je branio sebe tu
a kao obrazlozenje kaze mogo si ovo mogo si ono ono sto se uvijek moze rec posle nekog dogadjaja tj nema
pravde ovde

Saladin Muhamed Ejubović
Ovakve informacije su beznačajne jer im fali ono najvažnije - razlog koji je doveo do tučnjave. Na prvi pogled
bi se moglo reći da je stari u pravu jer se branio od napada mlađeg, ali opet s druge strane možda je stari
zaslužio batine!! Ali, lahko je dići ruku na starijeg ali starac se bome dobro pripremio pa mlađi završi u bolnici,
a da stari nije bio dovoljno priseban, mogo je mlađi sada biti "bogatiji" za par grama olova u glavi.

